
OPĆINSKOM SUDU U ...  

-Sudiji za prethodno saslušanje- 

 

 

             Na osnovu člana 45. stav 2. tačka i) i člana 241. stav 1. Zakona o krivičnom postupku 

Federacije Bosne i Hercegovine,  p o d i ž e m o 

 

O P T U Ž N I C U 

 

Protiv: K. Z., , osuđivan … 

 

      što je, 

 

dana 02.12.2023. godine, oko 12,30 sati, nasiljem, drskim i bezobzirnim ponašanjem ugrozio 

mir, tjelesnu cjelovitost i psihičko zdravlje članova svoje porodice sa kojima ne živi u zajedničkom 

domaćinstvu, svoje pastorke mldb., kćer i bivše supruge, na način da je susreo …svoju pastorku …, 

prišao istoj i obratio se riječima: „Gdje si, šta ima, gdje ti je mati i brat“, pa kada je … rekla da su 

kod kuće, uputio ozbiljne prijetnje na život ili tijelo riječima: „Nemoj mi vaditi živce, imam udaljenu 

od tebe deset metara pušku, malo mi fali da vam dođem gore kući i da vas sve riješim“, koje prijetnje 

je … shvatila da će doći kući i sve ih ubiti iz puške, što je kod mldb. … izazvalo osjećaj straha i 

nesigurnosti, nakon čega je u strahu došla kući i događaj ispričala svojoj majci i prenijela prijetnje 

koje su upućene i … i njenom bratu …, pa su prenijete prijetnje i kod … izazvale osjećaj straha i 

nesigurnosti, iako je znao i bio svjestan da na ovaj način ugrožava spokojstvo i duševno zdravlje 

članova svoje porodice, što je i htio,  zbog čega je … događaj prijavila policijskim službenicima PS 

…, zbog kojeg događaja su istome izrečene zaštitne mjere od strane Općinskog suda u … rješenjem 

broj: … od …, 

 

  dakle, nasiljem, bezobzirnim i drskim ponašanjem ugrozio mir, tjelesnu cjelovitost i psihičko 

zdravlje članova svoje porodice, s kojim ne živi u zajedničkom domaćinstvu, 

 

         čime je počinio u stjecaju krivično djelo Nasilje u porodici iz člana 222. stav 4. u vezi sa 

stavom 1. KZ FBiH i Nasilje u porodici iz člana 222. stav 1. KZ FBiH. 

 


